
Dieđut divššohasaide, geaid dikšot

ČOAVJEHÁVVEBAKTERIA HELICOBACTER PYLORI 

GEAŽIL SOMAC/LOSEC/LANZO, ELYZOL JA KLACID

DÁLKASIIGUIN LOGA DÁRKILIT OVDAL DÁLKKODEAMI.

Mii leat odne duođaštan, ahte du čoavjjis leat bakterat ja dus lea čoavjebuohcuvuohta, maid navdit leat šaddan dán infekšuvnna geažil. Mii fállat danin dutnje oalle beaktilis dálkkodeami.

Dálkkodeami ulbmil lea jávkadit Helicobacter pylori-baktera, mii sáhttá dagahit čoavjevuolšši ja maiddái čoavjehávi. Lea hui hárvenaš, ahte olmmoš oažžu čoavjehávi ođđasit, go baktera vuos lea jávkaduvvon. Lea hui mávssolaš, ahte dálkkasáigodat čađahuvvo dievaslaččat. Juos vajálduhtát dálkasiid, sáhttet bakterat šaddat ođđasit, iige leat nu sihkar jávkágo baktera.

Mii dálkkodat du dálkasiiguin, mat hehttejit oksygena šaddamis, ja seammás geahččalat goddit bakteraid antibiohtaiguin. Dálkkodeapmi bistá 7 beaivvi ja jávkada 70 - 90 % bakterain. Olles dálkkodeapmi máksá sollii 600,- kr.

Liigeváikkuhusat bohciidit dávjá, muhto eai leat váralaččat. Vearrámus liigeváikkuhusaide gullá váimmu gákkaheapmi, luhčun, vuovssadeapmi dahje ihtton. Liigeváikkuhusat bohciidit dábálaččat easkka vahku geahčen ja lea unna vejolašvuođaš, ahte šattat bargonávccaheapmi moatte beaivái. Dalle lea buoret, ahte dieđihat iežat buohccin moatte beaivái, ovdalgo heaittát váldimis dálkasiid menddo árrat. Sáhtát gal goas beare heaitit borramis dálkasiid, jus nu hálidat. Váldde áinnas oktavuođa Spesialistadoavtterguovddážiin tel. 78 46 60 00, jus hálidat jearrat juoidá.

Muitte borrat dálkasiid rávvaga mielde. Trippel-dálkkodeami ferte váldit guktii beaivái.

Muitte, ahte 8-12 vahku geahčen mii hálidit dárkkistit, leago baktera jávkan. Dan mii dahkat dárbbu mielde ođđa gastroskopiijain.

Dearvvuođaiguin

